
XIZMAT KO‘RSATISH SOHASINI 
RAQAMLASHTIRISHNING 
AHAMIYATI VA ZARURIYATI

Mirzayev Qulmamat Janzakovich
I.f.d., Sаmаrqаnd iqtisоdiyоt vа servis instituti professori

 

Djurаkulоv Shоxrux Bаxtiyоrоvich
Sаmаrqаnd iqtisоdiyоt vа servis instituti tаyаnch dоktоrаnti

Annotatsiуa: Ushbu maqolada xizmat ko‘rsatish sohasini rivojlanish jarayoni va raqamlashtirish masalalari bo‘yicha 
muallifning fikrlari keltirilgan. Shuningdek, xizmat ko‘rsatish sohasini raqamlashtirish bo‘yicha taklif va tavsiyalar ishlab 
chiqilgan.

Kalit so‘zlar: xizmat ko‘rsatish, servis, raqamli, raqamlashtirish, raqamli iqtisodiyot, raqamli xizmat, blokcheyn, bulutli 
texnologiya, diversifikatsiya, modernizatsiya, innovatsiya.
Abstraсt: This article presents the author’s views on the development of the service sector and digitalization issues. Also, 
proposals and recommendations for the digitalization of the service sector were developed.

Keу words: service, service, digital, digitalization, digital economy, digital service, blockchain, cloud technologies, diver
sification, modernization, innovation.
Аннотация: В данной статье представлены взгляды автора на процесс развития сферы услуг и вопросы цифрови
зации. Также были разработаны предложения и рекомендации по цифровизации сферы услуг.

Ключевые слова: услуга, сервис, цифровой, цифровизация, цифровая экономика, цифровой сервис, блокчейн, 
облачные технологии, диверсификация, модернизация, инновации.

K I R I S H
Raqamli iqtisodiyotga o‘tish sharoitida mamlakatimizda amalga oshirilayotgan ijtimoiyiqtisodiy islohotlar 

mamlakat rivoji uchun o‘zining muhim hissasini qo‘shib, aholi turmush darajasini va farovonligini yuksali
shiga xizmat qilmoqda. Ijtimoiyiqtisodiy islohotlarning rivojlanishida asosiy lakomitivlardan biri sifatida xizmat 
ko‘rsatish sohasini keltirib o‘tish maqsadga muvofiqdir. Mamlakatimizda xizmat ko‘rsatish sohasi faoliyatini 
tashkil etish, uni rivojlantirishga alohida shartsahroitlar yaratilib, imtiyozli yordamlar berilmoqda. Aholiga xizmat 
ko‘rsatish sohasi hozirgi vaqtda iqtisodiy jarayonlarning barcha jabhalariga tobora kuchliroq kirib bormoqda. 
Ammo uning milliy iqtisodiyotdagi samaradorligi ko‘p jihatdan yangicha ijtimoiy mehnat munosabatlarini shakl
lantirish va rivojlantirishga bog‘liq bo‘lib qolmoqda.

O‘zbekiston Respublikasi Prezidenti Sh.M.Mirziyoyev “….iqtisodiyotning barcha sohalarini raqamli tex
nologiyalar asosida yangilanishini ko‘zda tutadigan “Raqamli iqtisodiyot milliy konsepsiyasi”ni ishlab chiqish va 
amaliyotga tadbiq etish kerak” [2], deb ta’kidlaganlari, mamlakatimiz iqtisodiyot tarmoqlarini bosqichmabosqich 
raqamli texnologiyalar dasturiga o‘tkazishni hamda 2030yilga borib yalpi ichki mahsulotda uning ulushini 
kamida 30 foizga o‘stirish kabi ustuvor maqsadlar qo‘yilgani bugungi davrning asosiy vazifalaridan biri bo‘lib 
qolmoqda. Bunday vazifalarni amalga oshirish iqtisodiy islohotlarning ustuvor vazifalari qatoridan joy olib, 
xizmat ko‘rsatish tizimini rivojlantirish, uni raqamli texnologiyalar asosida diversifikatsiyalashni taqozo etmoqda. 
Buning samarali yechimi sifatida xizmat ko‘rsatish faoliyatiga innovatsion, raqamli texnologiyalarni joriy etish 
orqali xizmat ko‘rsatish samaradorligini oshirish, mamlakat iqitisodiyotini rivojlantirish, aholi turmush farovon
ligini yuksaltirishga erishishimiz mumkin. 

Raqamli iqtisodiyotga o‘tish sharoitida xizmat ko‘rsatish sohasini raqamlashtirish masalalari bo‘yicha Fotis 
Kitsios, Mariya Kamariotu “Xizmat ko‘rsatish sohasidagi innovatsiyalar jarayonini raqamlashtirish: foydalanish 
va tadqiqot sohalari” nomli ilmiy maqolasida innovatsion iqtisodiyoti sharoitida xizmat ko‘rsatish sohasini raqam
lashtirishning maqsadi, yangi turdagi xizmatlarni ishlab chiqish jarayonida raqamli dastur va texnologiyaning 
o‘rni va xizmat ko‘rsatishni amalga oshirishda menejerlarning raqamli texnologiyadan samarali foydalanish 
yo‘llari, shuningdek, raqamli xizmat ko‘rsatish sohasiga texnologik darajani yuksaltirishga investitsiyalarni jalb 
qilish bo‘yicha fikrlar keltirilgan hamda taklif va tavsiyalar ishlab chiqilgan [3].

R.H.Ayupov, G.R.Boltaboyeva “Raqamli iqtisodiyot asoslari” nomli darsligida zamonaviy elektron tijorat 
hamda raqamli iqtisodiyotning asosi bo‘lgan muammolar bilan bog‘liq masalalar, raqamli iqtisodiyotga o‘tish 
mexanizmi, elektron tijorat va elektron biznesning bir qancha samarali biznes modellari haqida ko‘plab qimmatli 
ma’lumotlar berilgan [4].

M.Q.Pardayev, Q.J.Mirzayev, O.M.Pardayev “Xizmatlar sohasi iqtisodiyoti” nomli O‘quv qo‘llanmasida 
xizmatlar sohasi iqtisodiyotining nazariy masalalari, sohani tarmoqlar bo‘yicha rivojlantirishning asosiy yo‘na
lishlari va istiqbollari, har bir tarmoqning o‘ziga xos xususiyatlari hamda ushbu soha faoliyatini baholash va 
hisobga olish yo‘llari qarab chiqilgan. Shuningdek, kommunal xizmat ko‘rsatish sohasi faoliyati mazmuni va 
ularni hisobga olish yo‘llari tahlil etilgan [5].

M.M.Payazovning “Iqtisodiyotni boshqarishda xizmat ko‘rsatish sohasini transformasiyalash ustuvor vazifa 
hisoblanadi” nomli ilmiy maqolasida xizmat ko‘rsatish sohasini raqamlashtirish masalalari, xizmat ko‘rsatish 
sohasining aholi hayot sifatini ta’minlashda raqamlashtirishning tutgan o‘rni, sohani transformatsiya qilishda 
davlat tizimi tuutgan o‘rni, ishlab chiqarish korxonalarini raqamlashtirish, aholining internet do‘kon, internet 
banking xizmatlaridan foydalanish, bu borada hududlardagi holati tahlili, xizmat ko‘rsatish sohasini raqamlash
tirish natijasida aholi turmush farovonligini yuksalishi kabi masalalar yoritilgan [6].

J.N.Fayzullayev “Raqamli iqtisodiyot tushunchasining mohiyati bo‘yicha ilmiy yondashuvlar tahlili” nomli 
ilmiy maqolasida “raqamli iqtisodiyot” tushunchasining shakllanishi, uning mazmun va mohiyati bo‘yicha ilmiy 
yondashuvlar qiyosiy tahlil qilingan va guruhlangan. “Raqamli iqtisodiyot” tushunchasining iqtisodiy kategoriya 
sifatidagi mazmuni yoritgan [7].

T A D Q I Q O T  M E T O D O L O G I YA S I
Mazkur muammoni tadqiqotining bir qator usullardan foydalanish asosida o‘rganilgan, jumladan, asosan 

xorijiy tajribalarni monografik tahlillar natijalarini monografik tadqiqot, analiz va sintez, tizimli tahlil kabi iqti
sodiy usullar asosida o‘rganilib, rivojlangan mamlakatlar tajribasini mamlakatimizda xizmat ko‘rsatish sohasini 
raqamli texnologiyalar bilan diversifikatsiya qilish bo‘yicha imkoniyatlarini ochib berishda ahamiyat kasb etgan.

T A H L I L  V A  N A T I J A L A R
Bugungi kunda har bir davlat raqamli iqtisodiyotni rivojlantirishni o‘zining ustuvor yo‘nalishi, deb biladi. 

Davlat dasturlari yordamida raqamlashtirish, xavfsizlikni taʼminlash va huquqiy tartibga solish, mamlakatimizda 
raqamli savodxonlik darajasi tahlil qilinib rivojlanmoqda. O‘zbekiston ham raqamli iqtisodiyot sohasini rivojlant
irishda jarayonga moslashish sur’atini oshirmoqda.

O‘zbekiston Prezidenti 2020yil 28aprelda “Raqamli iqtisodiyot va elektron hukumatni keng joriy etish 
chora tadbirlari to‘g‘risida”gi 4699sonli qarorni imzoladi [2]. 2023yilga kelib O‘zbekiston yalpi ichki mahsulotidagi 
raqamli iqtisodiyot ulushini 2 barobar, elektron davlat xizmatlari sonini esa 376 taga yetkazish rejalashtirilgan 
(hozirda yagona interaktiv davlat xizmatlari portali (YIDXP) orqali 326 ta davlat xizmatlarini ko‘rsatish yo‘lga 
qo‘yilgan) bo‘lib, ushbu maqsad to‘laqonli malaga oshirilgan desam bo‘ladi.

Jahon savdo tashkiloti (JST) statistik ma’lumotlariga ko‘ra, 2019yilda sayyohlik yo‘nalishlariga tashrif 
buyurgan global sayohatchilar soni 1,4 milliardga yetgan bo‘lib, bu 2018yilga nisbatan 4,4 foizga ko‘p bo‘lgan 
va buning bu tendensiyaga erishishida raqamli texnologiyalardan keng miqyosda amaliyotda foydalanishi bilan 
izohlashimiz mumkin. Bundan tashqari, Jahon savdo tashkiloti 2019yilda butun dunyo bo‘ylab mehmonxo
nalarni bron qilishning 75 foizi onlayn rejimida amalga oshirilganini ma’lum qilgan. Eronda 2019yilda mahalliy 
va xorijiy sayyohlar soni 8 million 444 ming 144 nafarga yetgan va so‘nggi yillarda Eronga tashrif buyurgan 
xorijiy sayyohlar soni ortganligini ko‘rishimiz munkin. Buning asosiy sabablari sifatida turizm xizmat ko‘rsatish 
jarayoniga raqamli xususan, to‘ldirilgan reallik, sun’iy intellekt va blokcheyn kabi turli texnologiyalar sayyohlik 
sanoatida tobora ko‘proq foydalanilyotganligi bilan izozhlash mumkin [13]. Masalan, ba’zi mehmonxonalar sayo
hatchilarga ajoyib tajriba taqdim etish uchun to‘ldirilgan reallikdan foydalanadi, ba’zi aviakompaniyalar ish faoli
yatini yaxshilash va yo‘lovchilarga yuqori xizmatlarni taqdim etish uchun sun’iy intellektni qo‘llaydi.

Raqamli texnologiyalarning turizm sohasiga ta’siri faqat Eron bilan cheklanmaydi, chunki raqamli iqti
sodiyot va unga aloqador texnologiyalar turizm sohasining global o‘zgarishining muhim omillariga aylantir
moqda. Amerika Qo‘shma Shtatlardagi mehmonxonalarni bron qilishning 80% dan ortig‘i turli vebsaytlar va 
ilovalar orqali onlayn tarzda amalga oshiriladi. Xitoyda blokcheyn sayyohlik sanoatida strategik texnologiya 
sifatida Xitoyning eng yirik sayyohlik kompaniyalaridan biri sifatida foydalaniladi va sayohatchilar ma’lumotlarini 
boshqarish va himoya qilish uchun blokcheyndan foydalanadi. Yevropada to‘ldirilgan reallik va sunʼiy intellekt 
kabi raqamli texnologiyalar turizm sohasida ham qoʻllanilmoqda, baʼzi mehmonxonalar to‘ldirilgan reallik tex
nologiyasining tajribasini tadbiq etmoqda va baʼzi aviakompaniyalar esa ishlash va xizmat sifatini yaxshilash 
uchun sunʼiy intellektdan keng miqyosda foydalanadilar [13] (1rasm)

1-rasm: Raqamli iqtisodiyoti rivojkangan mamlakatlarning turizm sohasidagi tendensiyalari va uning iqtisodiy 
tarmoq bilan farqli jihatlari [14]

Bizga ma’lumki raqamli iqtisodiyotning rivojlanishida birinchi jabhalardan biri bo‘lib xizmat ko‘rsatish (servis) 
sohasi hisoblanadi. Dastavval raqamli iqtisodiyot “buyumlar interneti”, “mediya internet” dasturiy ta’minoti orqali 
aholiga xizmat ko‘rsatish jarayonlarini boshlagan. Bu jarayonlarda raqamli texnologiyalar samarali faoliyati, 
kam xarajatligi, tizim shaffovligi, ochiq faoliyati sababli ishlab chiqaruvchi va foydalanuvchilarda katta qiziqish 
uyg‘otgan. Bu holat o‘z navbatida ijtimoiy ishlab chiqarish jarayonlarini yangi iqtisodiy tartiblarga o‘tish jara
yonini jadallashtirib, insonlar ijtimoiyiqtisodiy faoliyatining ichki va tashqi jarayonlarini keskin o‘zgartirdi, tizimda 
korrupsiya holatlarini keskin oldini oldi hamda ijobiy siljishlar jarayonlari vujudga kelishiga zamin yaratdi.

Iqtisodiy nuqtai nazardan aytish mumkinki, raqamli iqtisodiyot iqtisodiy samaradorlik, mehnat unumdor
ligining o‘sishiga xizmat qilishi hamda ijtimoiy boylik ishlab chiqarishning moddiy tarkibiy qismida qo‘shilgan 
qiymat yaratishi lozim va bu axborotlashgan jamiyat iqtisodiyotida uning birinchi iqtisodiy mazmuniga aylanadi. 
Bu borada mamlakatimiz olimlari tamonidan “raqamli iqtisodiyot yoki boshqacha qilib aytganda vebiqtisodiyot 
zamonaviy raqamli texnologiyalardan foydalangan holda tashkil qilinadigan iqtisodiy, ijtimoiy va madaniy muno
sabatlar tizimini ifodalaydi” [4], degan fikrlar keltirilgan. Demak, raqamli iqtisodiyot moddiy va nomoddiy ishlab 
chiqarish sohadida o‘zining vertikal iqtisodiy o‘sishi bilan ajralib turadi.

Tadqiqotlarimiz davomida raqamli iqtisodiyot 2017yil hal qiluvchi bosqichga kirishganini ko‘rishimiz hamda 
sayyoramiz aholisining yarmi internetga ulanganligini fikrimiz tasdig‘idir. Ma’lumotlarga ko‘ra McKinsey global 
institutining (MGI) tahlillariga ko‘ra, yaqin 20 yil ichida dunyoning ishlab chiqarish va xizmat ko‘rsatish soha
sining 50%gacha bo‘lgan qismi raqamlashtiriladi, bu jarayon ko‘lami bo‘yicha XVIII–XIX asrlarda ro‘y bergan 
sanoat inqilobi bilan taqqoslanishi mumkin [8]. Shuningdek, iqtisodiyotni diversifikatsiya qilish va o‘sish dina
mikasi qanchalik yuqori bo‘lsa, mamlakat ichida va tashqarisida noyob axborotlar aylanmasi shunchalik ko‘p, 
milliy iqtisodiyotlar ichida axborot trafigi esa shu qadar salmoqli bo‘ladi. Shu bois, ishtirokchilar soni ko‘p va 
axborot texnologiya xizmatlari keng tarqalgan bozorlarda raqamli iqtisodiyot jadal sur’atlarda rivojlanadi.

Hozirgi davrda xizmat ko‘rsatish sohasining ko‘plab jabhalarida raqamli xizmatlarni ko‘rishimiz mumkin. 
Masalan, yetkizib berish, “online” savdo, elektron biznes, elektron tijorat, media, ta’lim, kommunal xizmatlar, 
tibbiyot, davlat xizmatlari, bank xizmatlari va boshqa sohalarni raqamlahtirilishi soha faoliyatini natijadorligiga, 
xizmatlar sifatini yuksalishiga, tizim shaffovligini oshirishiga, korrupsiya holatlarini bartaraf etishga xizmat qil

nishga to‘siq bo‘lmoqda. Raqamli iqtisodiyotga o‘tish sharoitida transport xizmatlari, maishiy xizmatlar (sarta
roshxona, aftomobil ta’mirlash, oziqovqat), ko‘chmas mulk bilan bog‘liq xizmatlar, me’morchilik, muhandislik 
izlanishlari, texnik sinovlar va tahlil sohasidagi xizmatlarini raqamlashtirish xizmat ko‘rsatish sohasini to‘laqolli 
samaradorligini ortishiga olib keladi.

Yuqorida keltirilgan xizmat ko‘rsatish sohalarini raqamlashtirish hozirgi davrning ustuvor vazifalaridan biri 
hisoblanadi. Shu maqsadda, O‘zbekiston Respublikasining Prezidenti Sh.M.Mirziyoyev “…zamonaviy axborot 
tizimlari va dasturiy mahsulotlarni joriy etish hisobiga mahsulotlar va xizmatlar sifatini yaxshilash, ularning tan
narxini, ishlab chiqarishdagi to‘xtalishlarni kamaytirish, moliyaviyiqtisodiy faoliyatning shaffofligini oshirish” [1], 
deb ta’kidlaganliklari, ijtimoiyiqtisodiy sohada amalga oshirish lozim bo‘lgan vazifalarni belgilab bermoqda. 
Buning uchun xizmat ko‘rsatish sohasiga raqamli texnologiyalarni mamlakatimiz hududiga olib keluvchi kor
xonalarni davlat tamonidan moliyaviy, huquqiy, bojxona xizmatlari tamonidan qo‘llab quvvatlash, shuningdek, 
raqamli texnologiya vositalarni ishlab chiqaruvchi investorlar uchun shartsharoitlar yaratib berish, raqamli 
texnologiya asoslangan korxonalarni mamlakatimizda faoliyatini tashkil etish, raqamli texnologiya dasturlari, 
tovarlarini ishlab chiqaruvchilarga soliq imtiyozlarini berish, mavjud kadrlarni raqamli iqtisodiyoti rivojlangan 
mamlakatlarda malakasini ortirish, raqamli xizmat ko‘rsatish bo‘yicha oliy dargohlarda malakali, zamon stan
dartlariga javob beradigan kadrlarni tayyorlash, hamda davlat xususiy sherikchilik doirasida raqamli xizmat 
ko‘rsatish subyektlari faoliyatini shakllantirsh kabi maqsadlarni amaliyotga joriy etish orqali xizmat ko‘rsatish 
samaradorligiga va davlatimiz iqtisodiyotini vertikal o‘sishiga erishishimiz mumkin.

Shuningdek, xizmat ko‘rsatish sohasini raqamlashtirish quyidagi ijobiy avzalliklarga ega bo‘lishi mumkin:

● xizmat ko‘rsatish jarayoni uchun to‘lovlarni amalga oshirish xarajatlarini kamayishiga;

● ko‘rsatiladigan xizmatlar haqida batafsil va tezroq ma’lumotlar olish imkoniyatlari vujudga kelishiga;

● mamlakatimizda ishlab chiqariladigan moddiy va nomoddiy tovarlarning jahon bozoriga chiqishi;

● fidbek (iste’molchi fikri)ni tez olish hisobiga tovar va xizmatlar jadal takomillashtirilishiga;

● xizmat ko‘rsatish jarayonida tezroq, sifatliroq, qulayroq muhitni shakllanishi;

● xufyona iqtisodiyotni rivojlanishini oldini olishga olib keladi.

Yuqorida keltirilgan fikrlardan kelib chiqib xizmat ko‘rsatish sohasini raqamlashtirish maqsadida quyidagi 
xulosa va takliflarga keldik:

■ Elektron savdo hajmini oshirish va mijozlarga xizmat ko‘rsatishni yaxshilash maqsadida raqamli texni
katexnologiyalar (blokcheyn texnologiyasi, bulutli texnologiyasi, su’niy intelekt, 3D texnologiyasi, 5G 
aloqa tizimi, buyumlar interneti)dan samarali foydalanish hamda xizmat ko‘rsatish sohasini raqamli plat
formalar bilan diversifikatsiya qilish va buyurtmachilar (mijozlar) bilan o‘zaro munosabat mexanizmlarini 
takomillashtirish;

■ Xizmat ko‘rsatish sohasida raqamli texnologiyalarda ishlay oladigan malakali kadrlar tayyorlash, sohada 
o‘quv faoliyati darajasi va sifatini tubdan yaxshilash, xizmat ko‘rsatish mutaxassislarini qayta tayyorlash 
va malakasini oshirish, xizmat ko‘rsatish tizimiga mutaxassislarni raqamli iqtisodiyoti rivojlangan mam
lakatlardan jalb qilish orqali sohani rivojlantirish;

■ Raqamli xizmatlar va xizmatlar uchun elektron to‘lovlar tizimini yanada rivojlantirish, shuningdek, elek
tron hukumat xizmatlarini taqdim etishda to‘lovlarni qabul qilish va qayta ishlash imkoniyatlarini hisobga 
olgan holda, iqtisodiyot va moliya sohasida axborot infratuzilmasi ma’lumotl;ar bazasini takomillash
tirish;

■ Raqamli texnologiya, dasturiy ta’minot, raqamli vositalarni respublikamiz hududlariga kirib kelishida 
bojxona imtiyozlarini berish va raqamli texnikatexnologiyani ishlab chiqarish hamda xizmat ko‘rsatish 
jarayonini bosqichmabosqich amalga oshirish;

■ Elektron tijoratning rivojida muhim rol o‘ynovchi pochta va logistika infratuzilmasini modernizatsiyalash, 
shuningdek, pochta va logistika xizmatlari sifatini oshirish kabi takliflarni amaliyotga joriy etish.

Ushbu taklif va tavsiyalarning amaliyotga tadbiq etilishi natijasida mamlakat iqtisodiyotining rivojiga, 
YaIMda xizmatlar ulushining ortishiga, aholi turmush farovonligini yuksalishiga, qayta tiklanmas tabiy resurslarni 
tejashga, ekologik salbiy oqibatlarni yumshatishga, jaxon bozoriga tez sur’atlarda chiqishga hamda Preziden
timiz belgilab bergan 2030yilga borib YaIMda raqamli iqtisodiyotning ulushi 30 % yetkazish darajasiga erishi
shimiz mumkin.

